
Śën pastri unide jon a vardé,
l messëssa pu tosc unì di.
Tl ciel iel na lum de marueia,
ce stëila luna pa nsci.
Y dut ntëur nëus
iel tan bel linëus.
La stëila nes mostra la streda.
Perchël spazons‘ y jon a cialé
ulache la uel nes mené.

La va de viers de na stala
y pona se fërm’la lessù.
Te chësta nuet tan linëusa
nasciù ie l Bambin Gejù.
Si mami ti njinia
n liet te na crinia.
L dorm pu tan bon saurì.
Ujep y Maria ti sta daujin
y cëla sun l pitl Bambin.

“O pitl Bambin nëus puer‘ pastri
union duc canc a te crì.
Nosc cuer ie plën de legrëza
y a duc ulons jì a dì,
che nsnuet ons udù



l Bambin Gejù.
L à ris y nes à cialà.
Son pueresc y truep ne n’ons nia da te dé,
ma l cuer ulons te scinché.


